
కళాపూర్ణోదయము





     

      వినుఁ డది యర్థేశతనయుఁ డోయబల యి

                  న్నారదుమాటలనడుమ వేఱ 



గీ.   పొడమె నే మయ్యె నలకళాపూర్ణుసుద్ది 

     కడమచెపు మన్న రంభ యప్పుడ తెలుపనె 

     నీకు మఱి చెప్పరాకుంట యీకధయును 

     నీకు నాతోడుసు మ్ముబ్బనీకు మనియె. 194

 

గీ.   ఏ నెఱుఁగ వేడ్క పడుచున్న దాన నోత 

     పోధనోత్తమ యాకళాపూర్ణుఁ డనఁగ 

     నెవ్వఁ డాతనిసుద్ధి ము న్నేమి చెప్పె 

     నెద్ది చెప్పరా దనియె నాయిగురుఁబోఁడి. 195



వ. ఇది యానతీయవలయు ననిన నతండు వెఱఁ గంది యిదియంతయుఁ గడునపూర్వంబు దీనిఁ దెలి సెదంగాక యని కొంత తడవు నిశ్చలుం డగుచు విశ్వప్రపంచంబునం గలభూత భవిష్యద్వర్తమానవర్తనంబు లన్నియు విమర్శించి తత్ప్రకారంబుఁ గాంచి కలభాషిణిం జూచి యారంభ ప్రియునకుఁ జెప్పరా దనినకథ యత్యపూర్వంబు నాకునుం జెప్పఁ దగదని పలికిన.196



గీ. అనఘ చెప్పరానికధాంశ మట్ల యుండ 

   నిమ్ము నలకూబరునకు నయ్యింతి యేమి 

   కారణమ్మున నీప్రసంగము వచించెఁ 

   దెలుపుఁడన దాని కి ట్లని తెలిపె మౌని. 197

		 ఈ పేజీలో చివరి మార్పు 12 మార్చి 2019న 13:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

